From: Jabatan Komunikasi Korporat

To: M - All Staff; UUM - All Students

Subject: PROGRAM KIT SHIELDMYCASH TERUS PERKASA LITERAST KEWANGAN MURID SMK CHANGLUN
Date: Thursday, 17 September, 2026 11:29:08 AM

Attachments: imaae001.pnq

imaae009.onq

Hadleese
uum
~ 1984-2026

Universiti Utara Malaysia ODAY (M

UNIVERSITI PENGURUSAN TERKEMUKA | THE EMINENT MANAGEMENT UNIVERSITY

.| CORPORATE COMMUNICATION DEPARTMENT

Jabatan Komunikasi Korporat 2

17 SEPTEMBER 2026 / 5 RABIULAKHIR 1448H

Oleh: Prof Madya Dr. Farah Mohamad Zain
Gambar oleh: Rabiatul Athirah Abdul Rahman dan Haziq Ikmal Tarmidi

UUM ONLINE: Program Kit ShieldMyCash melalui Geran Dana Sosial Takaful (STF) meneruskan usaha memperkasakan literasi
kewangan dalam kalangan murid sekolah menerusi pelaksanaan program di Sekolah Menengah Kebangsaan (SMK) Changlun.

Program yang melibatkan seramai 45 murid Tingkatan 4 itu memberi pendedahan kepada peserta mengenai pengurusan kewangan,
simpanan serta konsep asas insurans dan takaful.

Program ini merupakan sebahagian daripada tiga sesi yang dirancang melibatkan SMK Sintok dan SMK Changlun di mana
pelaksanaannya melibatkan pensyarah Universiti Utara Malaysia iaitu Prof Madya Dr. Farah Mohamad Zain, Prof Madya Dr. Marini
Kasim, Prof Madya Dr. Norazlina Abd. Wahab dan Dr. Nur Azlinda Kasma Azizan Kamal Abdul Nasir bersama lima orang fasilitator yang
berperanan membimbing murid sepanjang aktiviti pembelajaran berlangsung.

Selain memberi manfaat secara langsung kepada murid, program ini turut mengetengahkan pendekatan pemindahan ilmu secara
berperingkat iaitu daripada pensyarah kepada fasilitator sebelum ilmu dan kemahiran tersebut disampaikan kepada murid.

Fasilitator terlebih dahulu diberikan pendedahan dan bimbingan berkaitan kandungan Mini Modul Literasi Kewangan serta kaedah
pelaksanaan aktiviti Kit ShieldMyCash, kemudian bertindak sebagai pemudah cara dalam menyampaikan maklumat dan membimbing
murid memahami konsep literasi kewangan melalui aktiviti yang lebih interaktif dan dekat dengan situasi kehidupan sebenar.

Ketua projek, Prof. Madya Dr. Farah Mohamad Zain memulakan program dengan memberikan penerangan mengenai Kit ShieldMyCash
dan perjalanan aktiviti kepada para murid. Sebelum sesi pembelajaran bermula, murid diminta menjawab soal selidik literasi kewangan,
soal selidik motivasi dan ujian diagnostik. Setiap murid turut diberikan Mini Modul Literasi Kewangan sebagai bahan rujukan dan
panduan sepanjang aktiviti pembelajaran.

Dr. Farah berkata, pendekatan pemindahan ilmu melalui penglibatan fasilitator merupakan antara komponen penting dalam pelaksanaan
program ini.

“Kit ShieldMyCash bukan sekadar bertujuan meningkatkan pengetahuan murid tentang pengurusan kewangan, simpanan, insurans dan
takaful, tetapi turut menjadi platform pemindahan ilmu daripada pensyarah kepada fasilitator. Fasilitator yang telah diberikan
pendedahan seterusnya memainkan peranan menyampaikan ilmu tersebut kepada murid melalui aktiviti yang lebih mudah difahami dan
menarik.

“Pendekatan ini membolehkan manfaat program diperluaskan dan mewujudkan kesinambungan dalam usaha meningkatkan literasi
kewangan generasi muda,” katanya.

Sementara itu, Ketua Fasilitator Program, Rabiatul Athirah Abdul Rahman berkata, penglibatannya dalam Kit ShieldMyCash memberi
pengalaman bermakna kerana fasilitator bukan sahaja membantu mengendalikan aktiviti, malah berpeluang memahami dengan lebih
mendalam konsep literasi kewangan sebelum menyampaikannya kepada murid.

“Sebagai fasilitator, kami terlebih dahulu memahami kandungan dan aktiviti yang terdapat dalam Kit ShieldMyCash sebelum
membimbing murid. Pengalaman ini membantu kami meningkatkan pengetahuan tentang literasi kewangan dan pada masa yang sama
belajar bagaimana menyampaikan konsep kewangan kepada murid dalam bentuk yang lebih mudah, menarik dan interaktif.

“Respons serta penglibatan aktif murid sepanjang program juga menunjukkan bahawa pendekatan berasaskan aktiviti dapat membantu
mereka memahami topik kewangan dengan lebih baik,” katanya.

Pendekatan ini secara tidak langsung menjadikan fasilitator sebagai agen pemindahan ilmu, sekali gus memperluas impak program
melangkaui kumpulan penyelidik. Penglibatan fasilitator juga berpotensi membina kemahiran komunikasi, kepimpinan dan pengendalian
aktiviti pendidikan di samping meningkatkan kesedaran mereka sendiri terhadap kepentingan literasi kewangan.

